
nja poen, semoeanja soeda poetoes. Berbareng dengen itoe, kas negri di itoe iboe kota provincie itoe malem djoega soeda katjoerian sadjoembiah oewang saratoes riboe tai! perak, entah siapa pentjoeri-pentjoerinja dan dan digondol kemana.

Itoe masih belon semoea, di dalem kantoornja soenboe poen telah kahilangan tjap kabesarannja, dan di dekat peti itoe tjap kabesaran ada terdapet satoe soerat jang berboenji tegini;

„Kaoe poenja tjap kabesaran berikoet djoega itoe oewang jang berdjoembla saratoesriboe tail perak dari kas negri, semoeanja akoe jang ambil, perloenja boeat kasi taoe rasa pada kaoe orang jang mendjadi andjing-andjingnja Bangsa Boan, itoe oewang jang akoe ambil, tentoe kaoe orang terpaksa ganti dengen mengodol kantong sendiri, tapi kaoe orang poenja oewang didapetken dari darah keringetnja rahajat, maka akoe aken poelangken itoe pada rahajat sedeng itoe tjap kabesaran makanja akoe ambil, perloenja boeat mendjadi satoe antjeman pada kaoe poenja kawan sadjabat, kaloe sadja kaoe brani tarik pandjang ini oeroesan, nistjaja kaoe poenja tjap kabesaran tida aken dipoelangken kombali, malah kaoe poenja kapala djoega akoe nanti kasi adjar kenal sama akoe poenja pedang. Sekarang akoe kasi kaoe tempo lima hari boeat bikin beres semoea oeroesan, dan di hari jang kaanem kaoe aken dapet kombali kaoe poenja tjap kabesaran.



„Tan Ko Wie alias Boe Beng Hiap Kek."




Dengen sasoenggoenja djoega, itoe soenboe dari Hok-tjioe sama sekali tida brani tarik pandjang ito  perkara katjoerian dalem goedang oewangnja negri, dan djoega prihal maboernja Tan Ko Wie dari pendjara, hanja ditoetoep resia dan diberesken dengen iaorang poenja tjara jang soeda terkenal.

